
Ar Ddydd Mawrth, 11 Chwefror, cynhaliwyd 
Marchnad Gwirfoddoli hynod lwyddiannus yn Neuadd y Farchnad yng
Nghaernarfon. Rhwng 10yb a 2yp bu llif cyson o ymwelwyr yn galw heibio,
gyda phobl o bob oed yn manteisio ar y cyfle i ddysgu mwy am y gwahanol
ffyrdd y gallant gyfrannu at eu cymuned leol.

Roedd 20 o stondinau yn bresennol ar y diwrnod, yn cynrychioli amrywiaeth
eang o fudiadau, elusennau a grwpiau cymunedol. Roedd yr amrywiaeth yn
adlewyrchu cryfder a bywiogrwydd y sector gwirfoddol yn yr ardal a chafodd
ymwelwyr gyfle i sgwrsio’n uniongyrchol â chynrychiolwyr y mudiadau, gyda
nifer yn mynegi diddordeb mewn cymryd y cam cyntaf tuag at wirfoddoli.

Ffôn: 01286 672 626
 www.mantellgwynedd.com

ymholiadau@mantellgwynedd.com

Un o brif lwyddiannau’r digwyddiad oedd y
rhyngweithio cadarnhaol a welwyd rhwng y
gwahanol fudiadau. Cafwyd trafodaethau
bywiog ac adeiladol drwy gydol y dydd, gyda
chynrychiolwyr yn rhannu syniadau, arferion da
a phrofiadau. Roedd yn amlwg bod y
digwyddiad wedi creu cyfleoedd gwerthfawr i
feithrin cysylltiadau newydd.

Teg dweud bod y Farchnad Gwirfoddoli yn
enghraifft wych o gymuned yn dod ynghyd, gan
gryfhau partneriaethau lleol ac ysbrydoli mwy o
bobl i wneud gwahaniaeth cadarnhaol yn eu
hardal.

Dyma gyfle olaf i fanteisio ar y cyfle i fynychu hyfforddiant Diogelu
Grwp B (am ddim) ar gyfer y sector wirfoddol yng Ngwynedd. 

Mae'r hyfforddiant wedi'i anelu at staff a gwirfoddolwyr sydd â
chysylltiad â phlant, pobl ifanc, a/neu eu rhieni/gofalwyr neu oedolion
mewn perygl a/neu eu gofalwyr. 

Mae pwyslais arbennig ar gyfer staff, gwirfoddolwyr ac
ymddiriedolwyr y sector wirfoddol i fanteisio ar y cylfe yma.

🌙 Gyda’r Nos ac ar-lein 
       (rhaid mynychu’r ddwy noson)
 🔵 Saesneg – 13eg a 14eg o Ebrill 
 ⏰ 6.00pm – 8.30pm

Cofrestrwch yma:

https://www.eventbrite.co.uk/e/group-b-
safeguarding-training-evening-english-online-tickets-
1980171471175?aff=odcleoeventsincollection

Gliniaduron ar gael i’w llogi!

Mae Mantell Gwynedd yn falch o gyhoeddi bod gennym
gliniaduron newydd sbon ar gael i’w llogi gan
sefydliadau’r trydydd sector a gwirfoddolwyr.

Nod y cynnig yw gwella sgiliau digidol a hyrwyddo
cynhwysiant digidol o fewn y gymuned. Os gallai eich
grŵp neu eich gwirfoddolwyr elwa ar well mynediad at
dechnoleg, byddem wrth ein bodd yn clywed gennych.

Cysylltwch â ni am ragor o wybodaeth!


